
Ἀναβάσεως τοῦ βιβλίου α´ ἐπιτομή

01º.- [1.2]  ἀναβαίνει  οὖν ὁ Κῦρος1 λαβὼν Τισσαφέρνην,  καὶ  τῶν Ἑλλήνων
ἔχων ὁπλίτας ἀνέβη τριακοσίους.

02º.- [1.7]  ὁ  δὲ  Κῦρος  ὑπολαβὼν  τοὺς  φεύγοντας  συλλέξας  στράτευμα
ἐπολιόρκει Μίλητον καὶ κατὰ γῆν καὶ κατὰ θάλατταν. καὶ αὕτη αὖ ἄλλη
πρόφασις ἦν αὐτῷ τοῦ ἁθροίζειν στράτευμα.

03º.- [2.3] Ξενίας μὲν δὴ τοὺς ἐκ τῶν πόλεων λαβὼν παρεγένετο εἰς Σάρδεις
ὁπλίτας εἰς τετρακισχιλίους, Πρόξενος δὲ παρῆν ἔχων ὁπλίτας μὲν εἰς
πεντακοσίους καὶ χιλίους, γυμνῆτας δὲ πεντακοσίους, Σοφαίνετος δὲ ὁ
Στυμφάλιος  ὁπλίτας  ἔχων  χιλίους,  Σωκράτης  δὲ  ὁ  Ἀχαιὸς  ὁπλίτας
ἔχων ὡς πεντακοσίους, Πασίων δὲ ὁ Μεγαρεὺς τριακοσίους μὲν ὁπλίτας,
τριακοσίους δὲ πελταστὰς ἔχων παρεγένετο·

04º.-[2.4] πορεύεται ὡς βασιλέα ἱππέας ἔχων ὡς πεντακοσίους.

05º.- [2.5]  Κῦρος  δὲ  ὡρμᾶτο  ἀπὸ  Σάρδεων·  καὶ  ἐξελαύνει  διὰ  τῆς  Λυδίας
σταθμοὺς τρεῖς παρασάγγας εἴκοσι καὶ δύο ἐπὶ τὸν Μαίανδρον ποταμόν.
τούτου τὸ εὖρος δύο πλέθρα·

06º.- [2.6]  τοῦτον  διαβὰς  ἐξελαύνει  διὰ  Φρυγίας  σταθμὸν  ἕνα  παρασάγγας
ὀκτὼ  εἰς  Κολοσσάς,  πόλιν  οἰκουμένην  καὶ  εὐδαίμονα  καὶ  μεγάλην.
ἐνταῦθα ἔμεινεν ἡμέρας ἑπτά· καὶ ἧκε Μένων ὁ Θετταλὸς ὁπλίτας ἔχων
χιλίους  καὶ  πελταστὰς  πεντακοσίους,  Δόλοπας  καὶ  Αἰνιᾶνας  καὶ
Ὀλυνθίους.

07º.- [2.7]  ἐντεῦθεν  ἐξελαύνει  σταθμοὺς  τρεῖς  παρασάγγας  εἴκοσιν  εἰς
Κελαινάς,  τῆς  Φρυγίας  πόλιν  οἰκουμένην,  μεγάλην  καὶ  εὐδαίμονα.
ἐνταῦθα  Κύρῳ  βασίλεια  ἦν  καὶ  παράδεισος  μέγας  ἀγρίων  θηρίων
πλήρης, ἃ ἐκεῖνος ἐθήρευεν ἀπὸ ἵππου, ὁπότε γυμνάσαι βούλοιτο ἑαυτόν

1 Nombres propios de esta página:  Αἰνιᾶνες -ων οἱ = Enianes (gentilicio).  Ἀχαιός -ά -όν = Aqueo (gentilicio).  Δόλοπες -ων οἱ =
Dólopes (gentilicio).  Ἕλληνες -ων οἱ = helenos, griegos (gentilicio).  Θετταλός -ή -όν = tesalio (gentilicio).  Κελαιναί -ῶν αἱ =
Celenas (lugar). Κολόσσα -ης ἡ = Colosa (lugar). Κῦρος -ου ὁ = Ciro (persona). Λυδία -ας ἡ = Lidia (lugar). Μαίανδρος -ου ὁ =
Meandro (lugar). Μεγαρεύς -έως ὁ = megarense (gentilicio). Μένων -ωνος ὁ = Menón. Μίλητος -ου ἡ = Mileto (lugar). Ξενίας -ου
ὁ = Jenías (persona).  Ὀλυνθίοι -ων οἱ = Olintios (gentilicio).  Πασίων -ίωνος ὁ = Pasíon (persona).  Πρόξενος -ου ὁ = Próxeno
(persona).  Σάρδεις -εων αἱ = Sardes (lugar).  Σωκράτης -ους ὁ = Sócrates (persona).  Σοφαίνετος -ου ὁ = Soféneto (persona).
Στυμφάλιος -α -ον = Estinfalio (gentilicio). Τισσαφέρνης -ους ὁ = Tisafernes (persona). Φρυγία -ας ἡ = Frigia (lugar).

τε  καὶ  τοὺς  ἵππους.  διὰ  μέσου  δὲ  τοῦ  παραδείσου  ῥεῖ  ὁ  Μαίανδρος2

ποταμός·

08º.- [2.9]  ἐνταῦθα  ἔμεινε  Κῦρος  ἡμέρας  τριάκοντα·  καὶ  ἧκε  Κλέαρχος  ὁ
Λακεδαιμόνιος  φυγὰς  ἔχων  ὁπλίτας  χιλίους  καὶ  πελταστὰς  Θρᾷκας
ὀκτακοσίους καὶ τοξότας Κρῆτας διακοσίους. ἅμα δὲ καὶ Σῶσις παρῆν ὁ
Συρακόσιος ἔχων ὁπλίτας τριακοσίους, καὶ Σοφαίνετος Ἀρκάδας ἔχων
ὁπλίτας χιλίους.

09º- [2.9] καὶ ἐνταῦθα Κῦρος ἐξέτασιν καὶ ἀριθμὸν τῶν Ἑλλήνων ἐποίησεν ἐν
τῷ παραδείσῳ,  καὶ  ἐγένοντο οἱ  σύμπαντες ὁπλῖται  μὲν μύριοι  χίλιοι,
πελτασταὶ δὲ ἀμφὶ τοὺς δισχιλίους.

10º.- [2.10]  ἐντεῦθεν ἐξελαύνει σταθμοὺς δύο παρασάγγας δέκα εἰς Πέλτας,
πόλιν οἰκουμένην. ἐνταῦθ᾿ ἔμεινεν ἡμέρας τρεῖς· ἐν αἷς Ξενίας ὁ Ἀρκὰς
τὰ Λύκαια ἔθυσε καὶ ἀγῶνα ἔθηκε· τὰ δὲ ἆθλα ἦσαν στλεγγίδες χρυσαῖ·
ἐθεώρει δὲ τὸν ἀγῶνα καὶ Κῦρος.

11º.- [2.11] ἐντεῦθεν ἐξελαύνει σταθμοὺς δύο παρασάγγας δώδεκα ἐς Κεράμων
ἀγοράν,  πόλιν  οἰκουμένην,  ἐσχάτην  πρὸς  τῇ  Μυσίᾳ  χώρᾳ.  ἐντεῦθεν
ἐξελαύνει σταθμοὺς τρεῖς παρασάγγας τριάκοντα εἰς Καΰστρου πεδίον,
πόλιν οἰκουμένην. ἐνταῦθ᾿ ἔμεινεν ἡμέρας πέντε·

12º.- [2.13] ἐντεῦθεν δὲ ἐλαύνει σταθμοὺς δύο παρασάγγας δέκα εἰς Θύμβριον,
πόλιν  οἰκουμένην.  ἐνταῦθα  ἦν  παρὰ  τὴν  ὀδὸν  κρήνη  ἡ  Μίδου
καλουμένη.

13º.- [2.14] ἐντεῦθεν ἐξελαύνει σταθμοὺς δύο παρασάγγας δέκα εἰς Τυριάειον,
πόλιν οἰκουμένην. ἐνταῦθα ἔμεινεν ἡμέρας τρεῖς.

14º.- [2.18] καὶ ἥ τε Κίλισσα ἔφυγεν ἐπὶ τῆς ἁρμαμάξης καὶ οἱ ἐκ τῆς ἀγορᾶς
καταλιπόντες  τὰ  ὤνια  ἔφυγον.  οἱ  δὲ  Ἕλληνες  σὺν  γέλωτι  ἐπὶ  τὰς

2 Nombres propios de esta página: Ἀρκάς -άδος ὁ  = Arcadio (gentilicio). Ἕλληνες -ων οἱ = helenos, griegos (gentilicio). Θρᾷκες -ων
οἱ = Tracios (gentilicio). Θύμβριος -ου ἡ = Timbrio (lugar). Καΰστρον -ου τό = Caistro (lugar). Κεράμοι -ων οἱ = Ceramos (lugar).
Κίλισσα -ης ἡ = cilicia (gentilicio).  Κλέαρχος -ου ὁ = Clearco (persona).  Κρῆτες -ων οἱ = Cretenses (gentilicio).  Κῦρος -ου ὁ =
Ciro (persona). Λακεδαιμόνιος -α -ον = Lacedemonio (gentilicio). Λύκαια -ων τά = las fiestas Liceas. Μαίανδρος -ου ὁ = Meandro
(lugar).  Μίδας -ου ὁ = Midas (persona).  Μυσία -ας ἡ = Misia (lugar).  Ξενίας -ου ὁ = Jenías (persona).  Πέλται -ων αἱ = Peltas
(ciudad).  Σοφαίνετος -ου ὁ = Soféneto (persona).  Συρακόσιος -α -ον = Siracusano (gentilicio).  Σῶσις -εως ὁ = Sosis (persona).
Τυριάειος -ου ἡ = Tirieo (lugar).

σκηνὰς ἦλθον.

15º.- [2.19]  ἐντεῦθεν  ἐξελαύνει  σταθμοὺς  τρεῖς  παρασάγγας  εἴκοσιν  εἰς
Ἰκόνιον,  τῆς  Φρυγίας  πόλιν  ἐσχάτην.  ἐνταῦθα  ἔμεινε  τρεῖς  ἡμέρας.
ἐντεῦθεν  ἐξελαύνει  διὰ  τῆς  Λυκαονίας  σταθμοὺς  πέντε  παρασάγγας
τριάκοντα.

16º.- [2.20] Κῦρος δὲ μετὰ τῶν ἄλλων ἐξελαύνει διὰ Καππαδοκίας σταθμοὺς
τέτταρας παρασάγγας εἴκοσι καὶ πέντε πρὸς Δάναν, πόλιν οἰκουμένην,
μεγάλην  καὶ  εὐδαίμονα.  ἐνταῦθα  ἔμειναν  ἡμέρας  τρεῖς·  ἐν  ᾧ  Κῦρος
ἀπέκτεινεν  ἄνδρα  Πέρσην  Μεγαφέρνην,  φοινικιστὴν  βασίλειον,  καὶ
ἕτερόν τινα τῶν ὑπάρχων δυνάστην, αἰτιασάμενος ἐπιβουλεύειν αὐτῷ.

17º.- [2.21] διὸ ἔμεινεν ἡμέραν ἐν τῷ πεδίῳ.

18º.- [2.22] Κῦρος δ᾿ οὖν ἀνέβη ἐπὶ τὰ ὄρη οὐδενὸς κωλύοντος, καὶ εἶδε τὰς
σκηνὰς οὗ οἱ Κίλικες ἐφύλαττον. ἐντεῦθεν δὲ κατέβαινεν εἰς πεδίον μέγα
καὶ καλόν, ἐπίρρυτον.

19º.- [2.23]  καταβὰς  δὲ  διὰ  τούτου  τοῦ  πεδίου  ἤλασε  σταθμοὺς  τέτταρας
παρασάγγας πέντε καὶ εἴκοσιν εἰς Ταρσούς, τῆς Κιλικίας πόλιν μεγάλην
καὶ εὐδαίμονα.

20º.- [3.1] ἐνταῦθα ἔμεινεν ὁ Κῦρος καὶ ἡ στρατιὰ ἡμέρας εἴκοσιν·

21º.- [4.1] ἐντεῦθεν ἐξελαύνει σταθμοὺς δύο παρασάγγας δέκα ἐπὶ τὸν Ψάρον
ποταμόν, οὗ ἦν τὸ εὖρος τρία πλέθρα. ἐντεῦθεν ἐξελαύνει σταθμὸν ἕνα
παρασάγγας πέντε ἐπὶ τὸν Πύραμον ποταμόν, οὗ ἦν τὸ εὖρος στάδιον.
ἐντεῦθεν ἐξελαύνει σταθμοὺς δύο παρασάγγας πεντεκαίδεκα εἰς Ἰσσούς,
τῆς Κιλικίας ἐσχάτην πόλιν ἐπὶ τῇ θαλάττῃ οἰκουμένην, μεγάλην καὶ
εὐδαίμονα.

22º.- [4.2] ἐνταῦθα ἔμειναν ἡμέρας τρεῖς·  ἡγεῖτο δ᾿ αὐταῖς Ταμὼς Αἰγύπτιος
ἐξ Ἐφέσου, ἔχων ναῦς ἑτέρας Κύρου πέντε καὶ εἴκοσιν.

23.- [4.3]  παρῆν  δὲ  καὶ  Χειρίσοφος  Λακεδαιμόνιος  ἐπὶ  τῶν  νεῶν,

μετάπεμπτος ὑπὸ Κύρου, ἑπτακοσίους ἔχων ὁπλίτας.

24º.-[4.4] ἐντεῦθεν ἐξελαύνει σταθμὸν ἕνα παρασάγγας πέντε ἐπὶ πύλας τῆς
Κιλικίας καὶ τῆς Συρίας.

25.- [4.5] ἐκ Φοινίκης παρὰ βασιλέα ἀπήλαυνεν, ἔχων, ὡς ἐλέγετο, τριάκοντα
μυριάδας στρατιᾶς.

26º.- [4.6] ἐντεῦθεν ἐξελαύνει διὰ Συρίας σταθμὸν ἕνα παρασάγγας πέντε εἰς
Μυρίανδον, πόλιν οἰκουμένην ὑπὸ Φοινίκων ἐπὶ τῇ θαλάττῃ· ἐμπόριον
δ᾿  ἦν τὸ χωρίον καὶ  ὥρμουν αὐτόθι ὁλκάδες πολλαί.  ἐνταῦθ᾿  ἔμεινεν
ἡμέρας ἑπτά·

27º.-[4.9]  μετὰ  ταῦτα  Κῦρος  ἐξελαύνει  σταθμοὺς  τέτταρας  παρασάγγας
εἴκοσιν ἐπὶ τὸν Χάλον ποταμόν, ὄντα τὸ εὖρος πλέθρου.

28º.- [4.10] ἐντεῦθεν ἐξελαύνει σταθμοὺς πέντε παρασάγγας τριάκοντα ἐπὶ τὰς
πηγὰς τοῦ Δάρδατος ποταμοῦ, οὗ τὸ εὖρος πλέθρου. ἐνταῦθα ἦσαν τὰ
Βελέσυος βασίλεια τοῦ Συρίας ἄρξαντος, καὶ παράδεισος πάνυ μέγας καὶ
καλός,  ἔχων πάντα ὅσα ὧραι φύουσι.  Κῦρος δ᾿  αὐτὸν ἐξέκοψε καὶ  τὰ
βασίλεια κατέκαυσεν.

29º.- [4.11] ἐντεῦθεν ἐξελαύνει σταθμοὺς τρεῖς παρασάγγας πεντεκαίδεκα ἐπὶ
τὸν  Εὐφράτην ποταμόν,  ὄντα τὸ  εὖρος  τεττάρων σταδίων·  καὶ  πόλις
αὐτόθι ᾠκεῖτο μεγάλη καὶ εὐδαίμων Θάψακος ὄνομα. ἐνταῦθα ἔμεινεν
ἡμέρας  πέντε.  καὶ  Κῦρος  μεταπεμψάμενος  τοὺς  στρατηγοὺς  τῶν
Ἑλλήνων ἔλεγεν ὅτι ἡ ὁδὸς ἔσοιτο πρὸς βασιλέα μέγαν εἰς Βαβυλῶνα·
καὶ κελεύει αὐτοὺς λέγειν ταῦτα τοῖς στρατιώταις.

30º.- [4.19]  ἐντεῦθεν ἐξελαύνει διὰ τῆς Συρίας σταθμοὺς ἐννέα παρασάγγας
πεντήκοντα· καὶ ἀφικνοῦνται πρὸς τὸν Ἀράξην ποταμόν. ἐνταῦθα ἦσαν
κῶμαι πολλαὶ μεσταὶ σίτου καὶ οἴνου. ἐνταῦθα ἔμειναν ἡμέρας τρεῖς καὶ
ἐπεσιτίσαντο.

31º.- [5.1]  ἐντεῦθεν  ἐξελαύνει  διὰ  τῆς  Ἀραβίας  τὸν  Εὐφράτην  ποταμὸν  ἐν
δεξιᾷ ἔχων σταθμοὺς ἐρήμους πέντε παρασάγγας τριάκοντα καὶ πέντε.

32º.- [5.2]  δένδρον  δ᾿  οὐδὲν  ἐνῆν,  θηρία  δὲ  παντοῖα,  πλεῖστοι  ὄνοι  ἄγριοι,
πολλαὶ  δὲ  στρουθοὶ  αἱ  μεγάλαι·  ἐνῆσαν  δὲ  καὶ  ὠτίδες  καὶ  δορκάδες·
ταῦτα δὲ τὰ θηρία οἱ ἱππεῖς ἐνίοτε ἐδίωκον.

33º.- [5.4] πορευόμενοι δὲ διὰ ταύτης τῆς χώρας ἀφικνοῦνται ἐπὶ τὸν Μάσκαν
ποταμόν, τὸ εὖρος πλεθριαῖον. ἐνταῦθα ἦν πόλις ἐρήμη, μεγάλη, ὄνομα
δ᾿ αὐτῇ Κορσωτή· περιερρεῖτο δ᾿ αὕτη ὑπὸ τοῦ Μάσκα κύκλῳ.

34º.- [5.5] ἐνταῦθ᾿ ἔμειναν ἡμέρας τρεῖς καὶ ἐπεσιτίσαντο. ἐντεῦθεν ἐξελαύνει
σταθμοὺς ἐρήμους τρισκαίδεκα παρασάγγας ἐνενήκοντα τὸν Εὐφράτην
ποταμὸν  ἐν  δεξιᾷ  ἔχων,  καὶ  ἀφικνεῖται  ἐπὶ  Πύλας.  ἐν  τούτοις  τοῖς
σταθμοῖς πολλὰ τῶν ὑποζυγίων ἀπώλετο ὑπὸ λιμοῦ·

35º.- [5.10] πέραν δὲ τοῦ Εὐφράτου ποταμοῦ κατὰ τοὺς ἐρήμους σταθμοὺς ἦν
πόλις  εὐδαίμων  καὶ  μεγάλη,  ὄνομα  δὲ  Χαρμάνδη·  ἐκ  ταύτης  οἱ
στρατιῶται ἠγόραζον τὰ ἐπιτήδεια, σχεδίαις διαβαίνοντες ὧδε.

36º.- [5.12] τῇ δὲ αὐτῇ ἡμέρᾳ Κλέαρχος ἐλθὼν ἐπὶ τὴν διάβασιν τοῦ ποταμοῦ
καὶ ἐκεῖ κατασκεψάμενος τὴν ἀγορὰν ἀφιππεύει ἐπὶ τὴν ἑαυτοῦ σκηνὴν
διὰ τοῦ Μένωνος στρατεύματος σὺν ὀλίγοις τοῖς περὶ αὐτόν·

37º.- [7.1]  ἐντεῦθεν  ἐξελαύνει  διὰ  τῆς  Βαβυλωνίας  σταθμοὺς  τρεῖς
παρασάγγας δώδεκα. ἐν δὲ τῷ τρίτῳ σταθμῷ Κῦρος ἐξέτασιν ποιεῖται
τῶν Ἑλλήνων καὶ τῶν βαρβάρων ἐν τῷ πεδίῳ περὶ μέσας νύκτας·

38º.- [7.13]  μετὰ  δὲ  τὴν  ἐξέτασιν,  ἐντεῦθεν  Κῦρος  ἐξελαύνει  σταθμὸν  ἕνα
παρασάγγας  τρεῖς  συντεταγμένῳ  τῷ  στρατεύματι  παντὶ  καὶ  τῷ
Ἑλληνικῷ καὶ τῷ βαρβαρικῷ·

39º.- [7.20] τῇ δὲ τρίτῃ ἐπί τε τοῦ ἅρματος καθήμενος τὴν πορείαν ἐποιεῖτο
καὶ ὀλίγους ἐν τάξει ἔχων πρὸ αὑτοῦ.

40º.-[8.3] Κῦρός τε καταπηδήσας ἀπὸ τοῦ ἅρματος τὸν θώρακα ἐνεδύετο καὶ
ἀναβὰς ἐπὶ τὸν ἵππον τὰ παλτὰ εἰς τὰς χεῖρας ἔλαβε, τοῖς τε ἄλλοις
πᾶσι παρήγγελλεν ἐξοπλίζεσθαι.

41º.- [10.1]  ἐνταῦθα  δὴ  Κύρου  ἀποτέμνεται  ἡ  κεφαλὴ  καὶ  ἡ  χεὶρ  ἡ  δεξιά.
βασιλεὺς δὲ διώκων εἰσπίπτει εἰς τὸ Κύρειον στρατόπεδον· καὶ οἱ μὲν
μετὰ  Ἀριαίου  οὐκέτι  ἵστανται,  ἀλλὰ  φεύγουσι  διὰ  τοῦ  αὑτὼν
στρατοπέδου  εἰς  τὸν  σταθμὸν  ἔνθεν  ὡρμῶντο·  τέτταρες  δ᾿  ἐλέγοντο
παρασάγγαι εἶναι τῆς ὁδοῦ.


